
1) SARRERA:


Lan honetan,  gela konkretu baten programazioa landuko dugu hau hainbat ataletan banaturik. Programazio hau Haur Hezkuntzako etaparako zuzendua denez, etapa horretako ezaugarri orokorrak aipatzea ezinbestekoa iruditzen zaigu. Haur Hezkuntza zentzumenen estimulazio handiko aldia edo garaia da non joko sinbolikoak eta arrazonamendu intuitiboa nagusi dira. Haur Hezkuntzako ezaugarri nagusienetakoak psikomotrizitatea eta ariketa fisikoak, ikasleen autonomia pertsonala, estimulazio eta ikaskuntza goiztiarra, sormena, ebaluazioa eta jarraipena... dira. Honekin lotuta, kontuan hartu behar dugu etapa honen ezaugarriak lantzeko, beharrezkoa dela berritzailea den hezkuntza praktika, aldaketa sozialetara moldatuta dagoena.


Haur Hezkuntzan dauden ikasleentzako zehazturik egon behar duten helburu horietako bat haurrak bere gorputza eta besteena ezagutzea da, desberdintasunak errespetatzen ikasiz eta bere aukerak zeintzuk diren ikusiaz. Beste helburu bat umeak bere ingurunea ezagutu eta behatzea da. Ingurune hori bere familiak, lagunek eta orokorrean sozietateak osatzen dute. Bere eguneroko ekintzetan autonomia garatzea etapa honetako hirugarren helburua da. Helburuekin jarraituz, esan behar dugu haurrak bere gaitasun afektiboak lantzea eta garatzea beste helburu bat dela. Besteekin erlazionatzea eta poliki-poliki elkarbizitzarako jarraibideak eskuratzea ere, helburu bat da. Hizkuntza eta adierazteko modu desberdinetan gaitasun komunikatiboa garatzea beste helburu bat izango litzateke. Azken helburua gaitasun logiko-matematikoei, irakur-idatzizkoei eta mugimendukoei (erritmoa eta keinua) hasiera ematea da.


Helburuak alde batera utzirik, orain, planteamendu pedagogikoaren inguruan arituko gara. Gure  ikastetxean erabiltzen dugun planteamendu pedagogikoa, planteamendu konstruktibista da. Konstruktibismo deituriko planteamendu pedagogikoa ikaskuntza umean zentratzen edo oinarritzen delako erabiltzen dugu. Konstruktibismoan oinarritutako pedagogia erabiltzen dugu irakatsi-ikasi prozesua prozesu dinamiko bat delako, elkarrekintza eskatzen duena. 


Gure konstruktibismo honetan ere ikaskuntza dialogikoa (konstruktibismotik osatu den  pedagogia-filosofia da) kontuan hartu dugu. Praktikan ikaskuntza dialogikoak ikastetxean elkarbizitzaren ondorioz sortzen diren arazoei aurre egiten die. Gainera, ikaskuntza hau eskola-porrotaren kontrako metodologia inklusiboa dela egiaztatu da, ikastaldetik inor baztertu gabe.  


Programazio hau Haur Hezkuntza etapako bigarren zikloari zuzenduta dago, hau da, hiru-sei urte bitarteko ikasleei. Pentsatzen dugu programazioa hau guztiz aproposa dela, adin horretako umeen beharretara moldatuta dagoelako. Gainera, programazio hau baliabide bezala erabiliaz, ikasleak etapa honetako gaitasunak eta helburuak garatu eta eskuratuko ditu.


Dokumentu honetan, nola ez, Curriculumaren inguruan mintzatu behar dugu, ezinbestekoa delako. Horretarako, bi Curriculum erabiliko ditugu. Alde batetik, erreferentzia egingo diogu Curriculum berria edo ofizialari eta beste aldetik, gure ikastetxearen Curriculumari egingo diogu erreferentzia. 


Programazio hau aurrera eramateko aurrerago aipatu dugun bezala Curriculum berrian, hau da, 121/2010 DEKRETUA, apirilaren 20koa, Haur Hezkuntzako curriculuma sortu eta Euskal Autonomia Erkidegoan ezartzeko Dekretuan oinarritu gara. 


Eta sarrera honekin amaitzeko, orain, ikastetxeko Curriculum proiektuari emango diogu hasiera. EOLA Ikastolaren Curriculum propioak honako helburu hauek zehazten ditu:

· Ikasleen garapen pertsonal egokia sustatzen duen ikaskuntza eremu bat eraiki, beraien gaitasun propioak hiru arlo handitan garatzen eta estimulatzen direlarik. Hauek dira aipatutako arloak:

· Norbanakoaren ezagutza propioa eta autonomia pertsonala.

· Ingurunearen ezagutza.

· Hizkuntzak: komunikazioa eta errepresentazioa.

· Ikasleen integrazioa, balore egoki batzuk eta beraientzat osasuntsuak diren erlazio eta harremanak eraikitzearekin batera.

· Guzti hau lortzeko beste helburu baten beharra daukagu: gurasoen parte-hartzea beraien  seme-alaben heziketan sustatu. Gurasoen parte-hartze hau bai eskolan, bai etxean ematea da helburua.


Azkenik, gure gela konkretuaren helburuei buruz aritzen baldin bagara, esan beharra dago helburuak Ikastolak dituen helburu berak direla, baina klase honen beharretara moldatuaz. Batez ere, arreta jarri behar diogu aipatutako bigarren helburuari. Kontuan hartu behar dugu Ikastola orokorrean, eta gela hau konkretuan, kultura eta arraza desberdineko umeak osatzen dutela. Beraz, haur guztien integrazioa lortzen saiatu behar gara inor bere itxura, arraza edo kulturarengatik baztertuta sentitzen delarik. Hori izango litzateke, gela honetako helburu nagusia besteak ere ahazten ez ditugularik. 

2) KOKAPENA

Kanpo testuingurua


Donostiako auzo batean dagoen ikastola da, hain zuzen ere Groseko auzoan. Bertako biztanleria maila ekonomiko ertain eta altukoa da eta kultura ezberdinak aurkitu ditzakegu bertan, baina gehiengoak Euskal Herrikoak dira.


Auzo handia denez, bi polikiroldegi ditu Manteokoa eta Zuhaiztikoa. Lehenengoa nahiko txikia da, baina bertan ekintza desberdinak egin daitezke (aerobic, gimnasioa, yoga …) bigarrena oso handia da, bestearekin alderatuta, igerileku handi bat du 3 piszina dituena, horietako batek txirrista ere badu. Horretaz gain, gimnasio bat, kafetegi bat eta kirola ezberdinak egiteko gelak (dantzak, spinning …) dituen eraikina da.


Manteo polikiroldegiaren ondoan liburutegi handi bat dago eta Groseko auzo osoan haurrentzako parke, elkarte ugari … daude. Beraz, beraien aisialdirako toki ona da.


Bertako etxebizitzak orokorrean berdinak dira, lau – bost pisuko eraikuntzak. Etxe hauek barrutik nahiko handiak dira, izan ere lau bost pertsona bizitzeko egokiak dira, baina nahiko garestiak dira zentrotik gertu daudelako eta bertan hondartza dagoelako. Hala ere, jende asko bizi da bertan.


Ikasle guztiok gaztelera oso ondo hitz egiten dute eta euskara ere bai. Eskolako ikasleen %50a gutxi gorabehera bere etxean euskaraz hitz egiten dute. Eskolan euskara ikasi duten ikasleen euskara maila orokorrean baxuagoa da, baina hala ere, ondo moldatzen dira. Bestalde, gustatuko litzaiguke aipatzea pixkanaka ingelesa geroz eta indar gehiago hartzen ari dela gure ikastolan, gaineko eskoletan bezala. Izan ere, astean bitan umeak ingelesezko klaseak dituzte, hau da, irakasleak ingelesez hainbat gauza esaten erakusten die.


Oso txikiak direnez haur gehienak bertakoak (Grosekoak)  dira. Hala ere, badaude ikasle batzuk ondoko auzoetan bizi direnak, horiek bere gurasoak lanetik gertu dutelako edo lehen bertan bizitzen zirelako etortzen dira ikastola honetara. Gurasoek harreman egokia dute ikastolarekin. Gainera, beraien seme-alaben garapenari buruz zerbait jakin nahi baldin badute, arazorik gabe eskolara etorri daitezke irakasle edo zuzendariarekin hitz egitera. Argi dago haur batekin zerbait berezia gertatzen baldin bada gurasoei segituan abisua emango zaiela eta ahal den moduan gertatzen den hori ahalik eta egokien konpontzen saiatuko da ikastola.


Ume batzuk beste arraza edo kultura batekoak dira, baina beraien gurasoek hemen txikitatik hazi dituzte. Hortaz, ez dituzte arazo asko izan ikasgeletan eta eskolan integratzeko daukagun programan oinarritu garelako.


Familien parte hartzea, batez ere,  jai berezietan (danborradan, inauterietan, kaldereroetan …) izaten da irakasleei lana errazten eta dena ondo ateratzen laguntzen dutelarik. Orokorrean, denek ondo erantzuten dute eskatzen zaienari.

Barne testuingurua


- Ikastetxearen ezaugarriak: 


Ikastetxeak 2 solairu ditu. Ikasgela arrunt guztiak lehengo pisuan daude eta gimnasioa, psikomotrizitate gela, bideo gela irakasle-gela … goiko pisuan. Haur hezkuntzako bigarren zikloari eskainita lau gela daude, bi gela kurtso bakoitzeko. Bi sarbide daude bat beheko pisukoa eta bertatik haurrak sartzen dira eta bestea goiko pisura zuzenean joaten dena, bertatik irakasleak eta zuzendaritzara joan behar den edozein sartzen da.


Ikastolako kanpoaldeak gauza asko ditu, parke handi bat umeek atsedenaldian jolastera joateko, handiagoak direnentzako futbol eta saskibaloi zelaiak daude. Gainera, belardi handi  bat dago bertan libre jolastu ahal izateko, belardi horretan ere ekintza desberdinak egin ohi dira: udazkenean hosto desberdinak jaso … 


Ikastolatik ateratzerakoan parking handi bat dago gurasoek beraien seme-alabak eskolara ekarri ahal izateko eta beraien bila etorri ahal izateko. Ez dago errepide arriskutsurik bertan kotxeak ez direlako oso azkar pasatzen gertu beste eskola bat ere dagoelako.


-Ikasleriaren ezaugarriak:


Etapa honetan, 3-6 urte arte, 58 ikasle ditugu bi mailatan banatuak. Maila bakoitzean, bi klaseetan banatu ditugu ikasleak ere eta hauetako bakoitzean 15 ikasle daude gutxi gorabehera.


58 ikasle hauen artean, 10 aita eta ama etorkizunak dituzte, baina beraiek hemen jaiotakoak dira eta beraien ama hizkuntza gaztelera edo euskara ez izan arren, klasean euskaraz hitz egiten dute, gainerako haurrak bezala.


-Irakasle taldearen ezaugarriak:


Ikastola honetako irakasleak prestakuntza ezin hobeagoa dute. Guztiek irakasle-eskolako karrera eta ondoren egin beharrekoa oposizioak dituzte eta batzuek, beste karrera bat edo haur monitore izateko titulazioa ere eskuratu dute. Gainera, ia guztiak gutxienez hiru eledunak dira, euskara, gaztelera eta ingeles maila ona baitute eta gutxi batzuk laugarren hizkuntza bat ere dute beraien curriculum-ean, adibidez, frantsesa edo alemana.


Zentroko irakasle guztiek, umeak gogoko dituzte eta beraien irakasteko era aztertzen badugu, egokia dela esango genuke, umeak goxotasunez, pazientziaz eta arretaz tratatu eta zaintzen baitituzte. Irakasle hauek, irakasteko grina handia dutela esango genuke. Nahiz eta gehienak irakasle berriak izan, esperientzia ona eta egunero hobetzeko gogoak azaleratzen dute.


Atal honekin bukatzeko, irakasleen arteko erlazioetan klima ona dutela esan beharra dago, errespetua, laguntasuna...  Honek ere umeen ikaste prozesuan eragina dauka, kasu honetan hoberako.

· Etapa-ziklo zehatz horretan aurkitzen diren ikasleen ezaugarri psiko-pedagogikoak:


3-6 urteko etapa honetan, ikasleen ezaugarri psiko-pedagokioak hauek direla esango genuke: Jarrera estatikoak eta erasotzaileak ez dituzten haurrak dira, oso dinamikoak,  jokorako eta ikasteko gogo handia dutenak. Lagunak eta kideak aintzakotzat hartzen dituzte.


Miatzeko interesa erakusten dute eta oraindik errealista ez den haurtzaroko jarrera izan arren, kontzienteak dira beraien inguruan gertatzen diren gauza sinpleez. 


Pertsona helduekiko errespetua eta obedientzia erakusten duten haurrak dira, eta irakasleengandik ikasteko gogoa adierazten dutenak ere.


Klasean ez dago behar berezirik dituen haurrik. Hala ere, ez litzateke arazorik  egongo gelan behar bereziak dituen haurren bat egongo balitz. Izan ere, ikastetxean prestakuntza handiko psikologo eta espezialistak ditugu eta behar bereziak dituzten umeen gaitasunetara moldatzen diren metodologia eredu pertsonalizatuak diseinatzea posiblea izango litzateke.

3) KONPETENTZIAK:


Dakigunez, konpetentziak testuinguruari elkarreraginean egokitzen zaizkion ezagupen, gaitasun eta jarrerak dira. Oinarrizko konpetentziak dira gizakiak bere garapen pertsonalerako, hiritartasunerako, gizarteratze prozesuetarako eta lanerako ezinbestekoak direnak.
Guretzat, ondoren aipatuko ditugun konpetentziak, garrantzitsuenak direla iruditzen zaigu, hauen bitartez, guztia modu egoki batean ikasi egingo baitu ikasleak.
Ikasleak ikasten ikas dezan konpetentziaren arabera, ikasleak norberaren gaitasunen eta jakintzen jabetza, kudeaketa eta kontrola izan behar du, bere burua pertsona trebe eta eraginkortzat hartuz; oro har, ikasleak pentsamendu estrategikoa izan behar du, lankidetzan jarduteko ahalmena eta bere burua ebaluatzekoa; eta lan intelektuala egiteko teknikak eskuratu behar ditu. Hori guztia ikasketa-esperientzia kontziente eta atseginen bidez garatzen da, bai banaka, bai taldean. 
Adibidez, konpetentzia hau barneratu ondoren, eginkizun errazak gauzatzeko edo arazoak konpontzeko gai izango da. Gainera, norberaren  ekintzaren plangintza egin eta ekintza sekuentziatu ahal izango du; frustrazio  txikiak onartu, aurkezten zaizkion zailtasunak gainditzera daraman jarrera adierazi, besteengan beharrezko lankidetza bilatzearekin batera.
Aukeratu dugun hurrengo konpetentzia,  komunikazio linguistikoaren konpetentzia da.
Haur Hezkuntzan, ikasleek komunikatzen ikasi behar dute, bai zeinuen bitartez,  bai hitz eginez, baita idatziz ere. Konpetentzia honek, umeen komunikazioa ona izatea ziurtatzen du. Modu honetan, errespetuzko, laguntzazko eta elkarlanerako jarrerak eta ohiturak  garatzea errazagoa izango da irakasle nahiz gurasoentzat eta bere jokabidea besteen beharretara eta eskakizunetara egokitu ahal izango du mendetasun- edo nagusitasun-jarrerarik adierazten ez duelarik.

Derrigorrezko eskolaldiaren amaieran hizkuntzarako gaitasuna behar bezala eskuratua izateko, ahozko eta idatzizko hizkuntza menderatu behar da era bateko eta besteko testuinguruetan,  gutxienez atzerriko hizkuntza baten erabilera funtzionala izan dadin.

Bukatzeko, azkeneko konpetentzia hau aukeratu dugu garrantzitsua iruditzen zaigulako Haur Hezkuntzan, autonomia eta ekimen pertsonalaren konpetentzia hain zuzen ere. 
Ume bakoitzak bere autonomiarako eta ekimenerako gaitasuna izan behar du horretarako, irakasleek beraien sormena, beraiengan duten konfiantza, ardura eta sen kritikoa erabiliz ekintza bat garatu eta ebaluatu behar dute bai proiektu indibidualetan, bai kolektiboetan. 
4)HELBURUAK:


Programazio honetan helburuei buruz aritzerakoan, helburuak bi multzotan bereizte ditugu. Lehen multzoa helburu orokorrak osatzen dute eta bigarrena aldiz, helburu didaktikoak.

4.1. Helburu orokorrak


 Haur Hezkuntzako helburu orokorrei buruz mintzatzerakoan, hiru esperientzia eremu desberdintzen ditugu: 1) norberaren ezaguera eta autonomia pertsonala, 2) ingurunearen ezaguera eta 3) hizkuntzak: komunikazioa eta adierazpena.


Gure zikloarentzako (Haur Hezkuntzako bigarren zikloa: 3-6 urte) 2010eko dekretuan agertzen diren esperientzia eremuetako helburu guztietatik, batzuk aukeratu ditugu gure ikastolaren ikasleentzat egokienak direla pentsatuz:

*Norberaren ezaguera eta autonomia pertsonala esperientzia eremutik aukeratutako helburuak: 

-Gorputza kontrolatzen aurrera egitea, zentzumen-pertzepzioa garatzeko eta tonua, oreka eta mugimenduaren koordinazioa inguruko ezaugarrietara egokitzeko.

-Eguneroko bizitzako arazoak konpontzeko ohiko jarduerak eta lan errazak gero eta modu autonomoagoan egitea, nork bere buruarekiko konfiantza eta ekimen-gaitasuna areagotzeko.

-Estrategiak garatzea, afektu, jolas, elikadura, mugimendu, azterketa, higiene, osasun eta segurtasuneko oinarrizko beharrak gero eta modu autonomoagoan bete ditzan; eta izandako lorpenekin pozik dagoela adieraztea.

-Errespetuzko, laguntzako eta elkarlanerako jarrerak eta ohiturak garatzea, bere jokabidea besteen beharretara eta eskakizunetara egokitzeko; eta mendetasun- edo nagusitasun-jarrerarik ez izatea.
*Ingurunearen ezaguera esperientzia eremutik aukeratutako helburuak:

-Ingurune fisikoa, naturala eta soziala modu aktiboan aztertzea eta esploratzea, eta ingurune horiek ezagutzeko interesa erakustea, ingurune horietako kide diren sentipena garatzeko eta haietara nolabaiteko segurtasunez eta autonomiaz moldatzeko.

-Portaera sozialeko oinarrizko arauak arian-arian barneratzea, eta beren jokabidea arau horietara egokitzea, gero eta modu orekatuagoan eta hobean.

-Ingurune fisikoa ikertzea eta bertako zenbait elementuren ezaugarriak identifikatzea, haietan jarduteko eta haietan eraldaketak sortzeko gaitasuna garatze aldera.

-Inguruko jai, tradizio eta ohituren berri izatea eta haietan parte hartzea, haietaz gozatzeko eta aintzat hartzeko, nortasun-ezaugarri baitira.

*Hizkuntzak: komunikazioa eta adierazpena esperientzia eremutik aukeratutako helburuak:

-Gorputz-, plastika-, musika- eta teknologia-hizkuntzekin saiakuntzak egitea, haiekiko interesa erakustea eta erabiltzea, hartara, bai egoerak, bizipenak, beharrak eta inguruko elementuak adierazteko, bai eragin estetikoak eragiteko eta gozatzeko ere.

-Hizkuntza horiez guztiez jabetzea pixkanaka, beharrak, lehentasunak, sentimenduak, esperientziak eta errealitatearen errepresentazioak adierazteko.

-Arian-arian, ahozko hizkera norberaren jokabidea eta bizikidetza arautzeko erabiltzea, eta horretarako garrantzitsua dela ohartzea.

-Hizkuntza,  ideiak eta sentimenduak adierazteko asmoz, komunikatzeko, irudikatzeko, ikasteko eta gozatzeko tresna gisa erabiltzea.


Helburu hauek dira guretzat aproposenak gure ikastolan lantzeko, haurren gaitasun eta aukeretara moldatzen direlako.

4.2. Helburu didaktikoak


Helburu didaktikoak haurren adina eta gaitasunak kontuan harturik planteatu egin dira.Ume txikiekin landu beharreko helburuak helburu sinple eta zehatzak izango dira bere gaitasunei egokituak egongo direlako. Helburu hauek lantzearekin batera, ikasleak bere gaitasunak garatzen joango da. 


Hona hemen <<Norberaren ezaguera eta autonomia pertsonala>> esperientzia eremutik ikasleek garatu behar dituzten helburu zehatzak:

-Ikaslea margoak erabiliaz bere gorputzaren marrazki bat egitea gorputzak dituen atalaz jabetzeko.

-Ikaslea musikarekin batera mugitzea koordinazioa lantzeko

-Bazkalorduan bakarka mantala jartzea autonomia garatzeko.

-Jolasak eta marrazkiak amaitzerakoan, dena jasotzea gelako elkarrekintza lantzeko.

-Materiala eskatzerakoan “mesedez” esatea errespetua bermatzeko.


Hauek dira bestalde, <<Ingurunearen ezaguera>> esperientzia eremutik sailkatu ditugun helburu zehatzak, klasean lantzeko oinarrizkoak deritzegulako.  

-Argazki bakoitza bere izenarekin identifikatzea inguruneko gauzen izenak errepasatzeko. 

-Momentuko bertako eguraldia bere izen eta marrazkiarekin identifikatzea fenomeno naturalak behatzeko.

-Eskua altxatu eta txanda errespetatzea beste lagun eta kideekin erlazio ona izateko.

-Norbere gorputza zaindu ezean gerta daitekeenari buruz antzerkiak egitea ohitura osasuntsuak lortzeko. 

-Gehiengoarengandik desberdin bizi diren (bai kulturagatik, bai familia motarengatik) beste ume batzuei buruzko bideoak ikustea munduan ematen diren egoera desberdinak ikusteko.

-Eskolako materialarekin marrazki eta eskulanak egitea ikasleen artean gauzak konpartitzeko.

-Lekuko festa eta ohiturekin dantza eta abesti emanaldi bat prestatzea ohiturak lantzeko.

-Gauza guztiak jasotzean zerbait falta den zenbatzea sailkapen, zenbaketa eta seriazioa ongi egiten dituztela egiaztatzeko. 


Atal honekin amaitzeko, jarraian azkeneko esperientzia eremuko, hau da, <<Hizkuntzak: komunikazioa eta adierazpena>> esperientzia eremuko helburuak aipatuko ditugu:

-Plastikan tenperekin marrazkiak egitea imajinazioa lantzeko.

-Abestiak abestea ahozko komunikazioa indartzeko.

-Antzezlanak egitea lotsak eta beldurrak gainditzeko eta komunikazio bide desberdinak bultzatzeko.

-Olerkiak ozen errepikatzea gure ama hizkuntzako ahoskera lantzeko.

-Denen artean ipuin bat sortzea elkarlana eta imajinazioa zabaltzeko. 

-Ikaskide bakoitzak keinu edo mimikaren bidez antzezten duena asmatzea antzerkia lantzeko eta komunikatzeko modu berriak esploratzeko.

5) EDUKIAK


Programazioaren dokumentuarekin aurrera jarraituz, edukiak landuko ditugu orain. Edukiak zehazterako orduan, kontuan hartu behar ditugu hauek lehenago zehaztutako helburuekin bat datorrela. Hori dela eta hauek dira gure programazioaren barruan landuko ditugun edukiak:


Lehenik eta behin, <<Norberaren ezaguera eta autonomia pertsonala>> esperientzia eremutik aukeratutako helburuekin lotura duten edukiak ditugu eta honako hauek dira:

*Lehenengo zikloa:

•1.BLOKEA:

-Norberaren gorputzaren eta besteen gorputzen zenbait ezaugarri aztertzea, gero eta hobeto ezagutzea eta haiek identifikatzea, oro har eta zatika.

-Norberaren gorputzarekin esperimentatzea eta hura gero eta hobeto menderatzea: mugimendua, negarra, irribarrea, oihuak, tonua, adierazkortasuna eta keinuak. Ahotsari erreparatzea, eta erabiltzea.

-Gorputza gero eta hobeto koordinatzea eta kontrolatzea gorputz osoaren mugimendua eskatzen duten jardueretan.

-Inguruko pertsonekin harreman afektibo egokiak bilatzea eta ezartzea.

•2.BLOKEA:

-Ohiko eta eguneroko egoeretan oinarrizko beharrak adieraztea, haietaz jabetzea eta haiek arautzen hastea.

-Norberaren jokabidea, ekimena eta autonomia pixkanaka arautzen hastea eguneroko egoeretan eta jolas-egoeretan.

*Bigarren zikloa:

•1.BLOKEA:

-Gorputza eta kanpoko errealitatea aztertzean zentzumenak erabiltzea, eta hautematen diren sentsazioak eta pertzepzioak identifikatzea.

-Ingurukoen nortasuna eta ezaugarriak onartzea, aldeak errespetatzea eta jarrera diskriminatzailerik ez izatea.

•2.BLOKEA:

-Jolas-egoeretan eta eguneroko egoeretan, norberaren gorputzak eta ingurukoenak dituzten mugimen-aukerak eta -mugak aztertzea eta aintzat hartzea.

-Konfiantza izatea norberak ekintzarako dituen aukeretan; eta parte-hartzea eta ahalegina egitea, nola jolasetan hala ariketa fisikoa egitean.

•3.BLOKEA:

-Ekimena eta gero eta autonomia handiagoa izatea eguneroko bizitzako berezko jarduerak gauzatzen.

-Jarrera positiboa izatea helduekin eta parekoekin, afektuzko eta enpatiazko harremanak ezartzeko.

•4.BLOKEA:

-Eguneroko jarduerak egiten diren eremuak garbi eta txukun edukitzeko, elkarlanean aritzea eta horretan laguntzea.

-Eguneroko jarduerak —otorduak, atsedena, higienea eta lekualdaketak— arautzeko ezarritako jokabide-arauak onartzea eta balioestea. Arau horiek betetzeko gero eta ekimen handiagoa izatea.


Jarraian, <<Ingurunearen ezaguera>> esperientzia eremuari dagozkion edukiak aipatuko ditugu:

*Lehenengo zikloa:

•1.BLOKEA:

-Jolasa baliabide modura erabiltzea, ingurune fisikoa aztertzeko. Ingurunearen gaineko ekintzaren bidez, esanahiak eta ezagutza eraikitzea.

-Naturako elementuak eta zenbait fenomeno natural aztertzeko interesa izatea. Haien zenbait ezaugarri identifikatzea

•2.BLOKEA:

-Helduekin eta eskola-inguruneko ikaskideekin lotura afektiboak ezartzea.

-Gizarte-harremanetako oinarrizko arauak barneratzea (txandari itxarotea, ez hartzea berarentzat bakarrik heldua eta eremuak eta materiala...). Zenbait arau onartzea eta norberaren ohiko jokabidean txertatzea.

-Gizarte-inguruneko kultura-adierazpenekiko jakin-mina eta errespetua izatea eta haietan parte hartzea.

*Bigarren zikloa:

•1.BLOKEA:

-Ingurunean dauden objektuak eta materiak, haien funtzioak eta eguneroko erabilerak aztertzea. Norberaren eta besteen objektuak errespetatzea eta zaintzea.

•2.BLOKEA:

-Naturan dauden izaki bizidunak eta beste elementu batzuk identifikatzea: eguzkia, harriak, hodeiak, ibaiak...

-Naturarekin harremanean dauden jarduerak egiteko interesa izatea. Horrek osasunerako eta ongizaterako duen garrantziaz jabetzea.

•3.BLOKEA:

-Norberaren kultura-nortasuneko eta inguruko kultura-nortasuneko zenbait nortasun-ezaugarri (hizkuntzak, ohiturak, tradizioak) ezagutu eta aintzat hartzea.

-Kide garen lehenengo gizarte-taldeak identifikatzea: familia eta eskola.  Era askotariko familia-ereduak, senidetasun-harremanak, familiako kideak...


Eta amaitzeko, <<Hizkuntzak: komunikazioa eta adierazpena>> esperientzia eremuari dagozkion edukiak aipatuko ditugu:

*Lehenengo zikloa:

•1.BLOKEA:

-Hizkuntzaz kanpoko zeinuak ezagutzea eta, pixkanaka, haiek erabiltzea (intonazioa, keinuak, aurpegi-adierazpena), komunikazioaren esanahia sendotzeko.
-Ahozko adierazpenarekiko eta norberaren hizkuntza-ekoizpenak hobetzeko interesa eta ekimena (lexikoa, perpausak, komunztadura...).

•2.BLOKEA:

-Zentzumenak aztertzea eta plastikako ekoizpenetarako berariazkoak zein berariazkoak ez diren materialak eta tresnak erabiltzea. Material eta tresna horien ezaugarri batzuk aurkitzea.

-Ahotsaren, norberaren gorputzaren, eguneroko objektuen eta musikatresnen soinu-aukerak aztertzea.

*Bigarren zikloa:

•1.BLOKEA:

-Ohiko komunikazio-egoeretan parte hartzea eta modu aktiboan entzutea.

-Ahozko hizkuntza komunikaziorako tresna gisa eta norberaren eta besteen jokabidea arautzeko laguntza gisa hartzea eta balioestea.

•2.BLOKEA:

-Errealitatea eta ikus-entzunezko adierazpena bereizten ikastea pixkanaka

•3.BLOKEA:

-Plastikako hainbat lan mota gero eta modu doituagoan interpretatzea eta balioestea.

-Ahotsaren, norberaren gorputzaren, materialen, eguneroko objektuen eta musika-tresnen soinu-aukerak aztertzea.

-Soinuen zenbait ezaugarri bereizgarri eta oinarrizko kontraste entzumenaren bitartez bereiztea (zarata/isiltasuna, luzea/motza, gogorra/leuna, altua/baxua). 

•4.BLOKEA:


-Jolas sinbolikoen bidez, pertsonaiak eta egoera errealak edo irudimenezkoak antzeztea. 

-Dramatizazio-, imitazio- eta dantza-jardueretan eta gorputz-adierazpeneko bestelako jolas batzuetan parte hartzea. 

-Besteen adierazpen, errepresentazio eta dramatizazioekiko interesa eta errespetua izatea.

Ez dugu ahaztu behar edukiak araututako helburuekin bat etorri behar dutela eta alderantziz. Bestela, garapena ez da bermatuko.
6) EBALUAZIO IRIZPIDEAK:


Ikasleak ebaluatzerako orduan  ebaluazio-irizpideak hartu behar dira kontuan. Ebaluazio-irizpide horiek  ezagutu egin behar dira eta bere inguruan hausnarketa egin. Ebaluazio irizpideak ikasleak ebaluatzerakoan zertan fijatu behar garen zehazten duten irizpideak dira. Aipatzekoa da ere, ebaluazio irizpideak lotura zuzena dutela helburuekin. Jarraian ebaluazio irizpide horiek zeintuk diren aipatuko dugu.


Lehenik eta behin, <<Norberaren ezaguera eta autonomia pertsonala>> esperientzia eremuari dagozkien ebaluazio adierazpenak aurkeztuko ditugu:

-Bere gorputzeko eta besteenetako atalak ezagutu, izendatu eta kokatzeko gaitasuna lantzen duen.

- Pertsonen arteko aldeak eta antzekotasunak identifikatzen dituen, gorputzaren hainbat ezaugarri eta nolakotasun aintzat hartuta. 

- Ezaugarri fisiko bakoitza zentzumen eta sentsazio batzuekin lotzen dituen.

-Minaren, gosearen, loguraren eta tenperaturaren sentsazioak ezagutu eta jakinarazten dituen.

-Bere gorputza kontrolatu dezakeen, bai mugimenduan baita atsedenean ere. 

-Beste trebetasun batzuk eskuratzeko ahalegintzen ari den.

-Ekintza berriak hasten dituen eta lortutako aurrerapenekin gozatzen duen.

-Gosea, egarria eta nekea bezalako oinarrizko beharrak zeintzuk diren badakien eta helduei adierazten dizkien.

- Osasun eta ongizateari loturiko ohituretan autonomia handiagoa lortzen ari den.

- Arrisku egoerak bereizten eta saiesten badakien.


Jarraian <<Ingurunearen ezagutza>> esperientzia eremuko ebaluazio adierazleak aurkeztuko dizkizuegu: 

- Ingurunean dauden objektu fisikoen zenbait ezaugarri eta bereizitasun bereizi eta identifikatu ahal dituen.

- Objektuen ezaugarriak eta haien jokabide fisikoak beren artean lotu ditzakeen.

- Ingurunean daden elementuak sailkatu eta seriatzen badakien.

- Ingurunean dauden materialak zenbatzen badakien. 

- Inguruneko zenbait landare eta animalia eta hauen ezaugarriak indentifikatzeko kapaza den. 

- Izaki bizidunei oinarrizko beharrak ukatzeak dakartzan ondorioak ezagutzen dituen. 

- Kide-deneko gizarte taldearen ezaugarriak ezagutzen dituen. 

- Gizarte-harremanetan parte hartzeko kortesia arauak errespetatzen dituen.

- Beste kultura tradizioko jardueretan parte hartzen duen, jarduera horien bereizgarri diren zenbait ezaugarri identifikatuz.

- Inguruan berezkoak diren zenbait adierazpen kultural adieraztea.


Ondoren, <<Hizkuntzak: komunikazio eta adierazpena>> esperientzia eremutik guk egokien deritzegun edukiekin erlazionatutako ebaluazio adierazleak aipatuko ditugu: 

- Hizkuntzaz baliatzen den nolanahiko egoeretan parte hartzeko eta nolanahiko solaskideekin parte hartzea, horretarako gizarteko zenbait konbentzio erabiliz.

- Ahozko hizkuntzari loturiko jardueretan parte hartzen duen: olerkiak ozen esaten, asmakizunak asmatzen...

-Uermena hobetzeko galderarik egiten duen.

-Saiakuntzarik egiten duen musika, teknología, ikus-entzunezko, plastika eta gorputz hizkuntzan berezkoak diren material, tresna eta teknikek adierazteko ematen  dizkiguten aukerak ezagutzeko. 

- Musika, plastika eta gorputz adierazpenetako jardueretan parte hartzen duen, bai banaka baita taldeka ere.

-Besteen ekoizpen eta kultura-adierazpenekiko ikusle gisa jokatzen duen, hauengan interesa eta arreta jarriz.

7) METODOLOGIA:

Metodologian bi talde bereizi ditugu:

7.1. Printzipioak, taldekatzeak, Jarduera motak, Espazioaren antolaketa, Denbora eta Jardueren antolaketa, Baliabideak.


Atal honetan, printzipio metodologikoen inguruan arituko gara. Printzipio horiek irakasle bakoitzaren talde eta inguruari egokituak daude. 


Horretarako, lehenik eta behin gure ikastolako metodologiaren hamar estrategia nagusienak aipatuko ditugu:

· Klasean ingurugiro egokia sortu edo sortzen lagundu eta saiatu.

· Ikasleak motibatu klasean aktiboki parte har dezaten.

· Ikasleen ikaskuntza autonomoa sustatu.

· IKTen erabilera bultzatu.

· Informazio iturri desberdinak erakutsi eta erabili.

· Ikasleak ikasitakoa adierazteko gai izan daitezen prestatu.

· Ikasitakoa ikastetxetik kanpo erabiltzera bultzatu.

· Leku eta momentu desberdinetan irakatsi.

· Ikaste prozesuak ikasleei taldekideekin sozializatzen laguntzea.

· Heziketa ebaluazioa bultzatu.


Dekalogoa hau irakasleei laguntzeko baliabidea izan daiteke, beraien metodologia  aipatutako puntuetan oinarritu dezaketelako.


Atal honetan irizpide metodologikoak zehaztuak ere utziko ditugu. Lehenik eta  behin, argi izan behar dugu metodologia funtsezko curriculum-elementuetako bat dela hezkuntzako asmoak betetzeko. Metodologian adierazten da hezkuntza-jardueraren berri ematen duen eta jarduera hori zehazten duen erabaki multzoa. Gainera, irakasle-taldeak erabaki beharko du nola heldu irakaste- eta ikaste-prozesuan parte hartzen duten aldagaiei, eta, hartara, banakako eta taldeko ezaugarriei hobekien erantzungo dieten jardute didaktikoak aukeratu beharko ditu.


Metodologian erabiltzen diren irizpideei berriro helduz, hauek dira esku-hartze pedagogikoak erreferentetzat izan behar dituen irizpide metodologikoak Haur Hezkuntzako umeak  nolakoak diren eta nola ikasten duten irakasleak erakusten duen gaur egungo ezagutzaren oinarria abiapuntu hartuta:


*Aniztasunaren trataera: Aniztasunari erantzuteak haur bakoitzaren motibazioei, beharrei, interesei eta ezaguera-estiloari egokitutako erantzuna eskaintzea dakar berekin. Ikasle bakoitza desberdina da eta bakoitzak gaitasun batzuk ditu, bere garapen-erritmoa du eta bere ezaugarriak modu pertsonalean eta dinamikoan eraikitzen ditu, bizitzen dituen esperientzien, bere jatorri sozial, ekonomiko eta kulturalaren eta, nagusiki, prozesu horretan ematen zaion laguntzaren arabera. Eskolak, ildo beretik, egon litezkeen abiaburuko aldeak orekatu behar ditu. Horretarako, ikasleek garapen bidezkoa, orokorra eta harmonikoa izan dezaten ahalbidetuko duten hezkuntza-esperientziak, esperientzia kulturalak, teknologikoak eta antzekoak eskaini behar ditu.


Ikusmolde globala ere kontuan hartu beharreko zerbait da. Izan ere, adin horretan, haurrek modu globalean adierazten dituzte gauzak, izan dituzten harremanak eta ikasten  dutena. Beren adierazkortasunean, egoteko moduan eta inguruan duten munduarekin  elkarrekintzan jardutean erakusten dute haurrek beren izaeraren osotasuna eta, era berean, garatu ere egiten du.


Aniztasuna tratatzeko, irakasleek haurren desberdintasun propioak kontuan hartu eta errespetatu behar ditu, eta zenbait programazio (hemen egiten ari garena) eta proposamen egin beharko ditu. Hortaz, jarduera estandarizatuak egin ordez, egokia izango litzateke, denen interesei erantzuten dieten jarduerak antolatzea. 


Ez dugu ahaztu behar, hainbat jatorri geografiko eta kulturaleko haurrak izateak integrazio-prozesua erraztu dezakeela. Gainera, aniztasunak errespetua eta talde bakoitzak dakartzan balio positiboen trukea dakar. 

Berariazko arreta merezi dute hezkuntza-premia bereziak dituzten haurrek.  Funtsezkoa da behar horiek antzematea eta arreta ematea, gizarte-zerbitzuetako, hezkuntzako eta osasuneko profesionalekin koordinatuta.


*Ikaskuntza esanguratsua:  Haurrek modu esanguratsuan ikasteko aukera izan dezaten, Haur Eskolak haurraren bizitzan garrantzi handia eta zentzu afektiboa duten esperientziak eta jarduerak sustatu behar ditu. Ikasleek aldez aurretik errealitateko edozein alderdiri buruz dakiten eta pentsatzen dutena kontuan hartuta, hezitzaileek ikasleen interesekin eta beharrekin bat egingo duten jarduerak eta ikaskuntza-egoerak proposatu beharko ditu, hauek helburu eta erabilgarritasun jakin bat dutelarik. 


Bestalde, Haur Hezkuntzan, ekintza da garapen- eta ikaskuntza-prozesuaren ardatza eta eragile nagusia da. Haurrek, pertsonekin eta objektuekin izaten dituzten harremanezko esperientzietan, haien ezaugarriak, nolakotasunak eta aldeak aurkitzen dituzte, bai eta haien artean dauden harremanak ere. Horrela, haurrak bere nortasuna eta mundua eratzen du, eta ekintzarako eta interpretaziorako bere eskemak egiten ditu, zuzen edo ez hain zuzen.


Jolasak ikasteko tresna nagusia izan behar du etapa honetan eta jarduera atsegingarri eta berez motibatua denez, eremu aproposa sortzen du haurrek beren ekiteko gaitasuna garatzeko, arriskuei aurre egitekoa indartzeko, eta jarduteko modu berriak bilatzeko, porrotaren edo akatsen beldurrik gabe. 


*Eskola-giroa: ongizate-, afektu- eta estimulu-eremua: Afektua jasotzeko beharra lehen mailako beharra da eta haurrek harreman egonkorra eta jarraitua izatea behar dute, dauzkaten zaintza-, babes-, miaketa- eta jolas-beharrak asebetetzen dituzten pertsonekin. Harreman horiek ongizatea, konfiantza eta segurtasuna eragiten diete, eta atxikimendu-irudiak ezartzea eragiten dute. Hortaz, atxikimendu-irudiek eragin erabakigarria dute garapen sozialean. Oro har, familia izaten da atxikimendu-lotura egokiak bermatzen dituena, eta eskolak lotura horiei lagundu behar die. Halaber, haurrei harrera beroa eman behar zaie eta bakoitzak duen erritmoa errespetatu. Haur eskolako irakasle-taldearen eginkizun garrantzitsuenetako bat konfiantzazko eta segurtasunezko giroa sortzea da, haurra giro horretan babestua eta onartua senti dadin.


*Eremuen, denboraren eta baliabide materialen antolaketa:  Haurrek, erritmo, interes eta behar desberdinak dituzte. Desberdintasun horiek errespetatu eta kontuan hartu behar dira, bai ikasgelako espazioaren eta denboraren antolakuntza planifikatzeko, bai eta eskolako jardueraren plangintza egiteko ere. 


Zenbait jarduera-eremu antolatu beharko dira, haurrek zer egin, nola egin eta norekin egin nahi duten aukeratu ahal izan dezaten. Horrela, ekimena eta autonomia garatzen lagunduko da. 


Halaber, hezitzaile-taldeak kontuan izan beharko du talde- jardueretako denbora eta banakako jardueretako denbora txandakatu egin behar direla, modu horretan haurrari jarduera hauetan parte hartzen lagunduz eta bultzatuz.


Espazioaren eta denboraren plangintza egitean kontuan izan beharreko beste alderdi bat ere bada. Gainera, baliabide materialek estimulu ugariko giroa ekarri behar diote hezkuntza-prozesuari. 


*Haur Hezkuntzako ikastetxea: bizikidetzarako tokia: Haur Hezkuntzako ikastetxea haurraren garapenerako tokirik aproposena da bertan  beste haur batzuekin elkartzeko aukera duelako. Eskolan sortzen diren harremanek, lankidetzak, gatazkak … erraztu egiten dute haurren garapen intelektual, afektibo eta soziala. Prozesu horretan laguntzeko, era askotako taldekatzeak eskatzen dituzten jarduerak sustatu beharko dira. Arauek eta mugek, haurrei, beraiengandik zer espero den jakiten, eta zer egin behar duten, eta zer ez, jakiten laguntzen diete eta Ikasgelako harreman-giroari segurtasuna ematen eta autonomia garatzen ere lagundu behar dute. Arau horiek haur txikientzako egokituak izan behar dira. Gainera, hezitzaile-taldeak haurraren irakas- eta ikas-prozesuari lagundu egin behar dio, eta hura sendotu.


*Haur Hezkuntza: denon eginkizuna: Haur Hezkuntzako hezkuntza-proiektua egitea, garatzea eta ebaluatzea irakasle-taldearen funtsezko eginkizunetako bat da. Planifikatzen diren programazioetan, bai eta proposamenetan ere, beharrezkoa izango da hezkuntzan parte hartzen duten profesional guztien esku-hartzea eta koordinazioa. Plangintza didaktikoak kontuan hartu beharko dira, ikasle guztiek beren gaitasunak ahalik eta gehien garatzeko aukera izan dezaten.


Familiaren eta eskolaren arteko interakzioa egoki finkatzea da kalitatezko Haur Hezkuntzaren funtsezko beste oinarri bat, biek (familia eta eskola) helburu bera dutelarik: haurren garapen osoan alderdi aktiboa izatea. Hau gauzatzeko,funtsezkoa da familiekin etengabeko komunikazioa izatea, bai eta familiek eskolan esku hartzeko bideak eta moduak ezartzea ere, hezkuntzako balioak eta irakaspenak haurren bizitzan sendoki sar daitezen. Eta oso garrantzitsua da ez ahaztea hezkuntza-jarduera eskola-esparrutik haratago joan behar dela.

*Ebaluazioa: prozesuen behaketa: Ebaluazioa hezkuntza-prozesuaren zati da, eta hezkuntza-prozesua eta irakaskuntzaren kalitatea hobetzea du helburu. Horretarako, honako hauek hartzen ditu erreferentziatzat: ume bakoitzaren egoera, hezkuntza-sistemaren eta ikastetxearen xedeak eta helburuak, eta, hezkuntza-lana zein errealitatetan garatzen den, errealitate horren ezaugarriak. Hori dena hartzen du  kontuan, eskolatutako haurrek ahalik eta gehien gara ditzaten beren ahalmenak modu oso eta orekatuan.


Hezitzaile-taldeak hasierako ebaluazioa hartu behar du abiapuntu. Etapa honetarako, ebaluatzeko teknika egokiena haurraren behaketa zuzena eta sistematikoa da eta  familiekin elkarrizketa egitea eta elkarrizketa horretan gertatzen den informazio-trukea dira ebaluazioan laguntzen duten beste elementu batzuk.


Metodologiaren irizpideekin amaitu ondoren, gustatuko litzaiguke aipatzea, metodologiak psikopedagogikoki eta epistemologikoki oinarritua egon behar duela. Ez hori bakarrik, baldintza psikopedagogikoak modu argian adierazi behar dira, hau da, egokiena metodologia aktiboa, motibatzailea eta konstruktibista (sarreran jada hitz egin dugu konstruktibismoaren inguruan) izatea da. 


*Metodologia aktiboa → Irakaspen aktiboagoa da, haurren interesetatik eratorria. Nahiz eta  hasieran, bizitzarako prestatzen ziren, errealitatearengandik gertuago zegoen ikastola baten beharra sentitzen zen. Batez ere ideia praktikoak zeuden, baina  bazuten oinarri teoriko baten beharra. Piageten teoriak eskaintzen digu oinarri teoriko hori, ezagutzak nola sortzen diren eta ikastola proposatzen ari zen praktika askoren esanahi psikologikoa azaltzean.


Metodologia honetan ikaslea da garrantzitsuena eta bera da ezagutza eraiki edo sortzen duena, irakaslearen ariketa, jarraibide eta egoeren arabera. Hauek dira metodologia aktiboaren helburuak:

· Ikaslea bere ikaskuntzaren arduradun bihur dadin eragin eta bilaketa, aukeraketa, azterketa eta informazioaren ebaluazio trebetasunak gara ditzan eragin ezagutzaren eraikuntzan aktiboago jokatuz.

· Haurrak bere ikaskideekin pentsaera eta esperientziak partekatu ditzan bultzatu.

· Egiten duenari buruz hausnar dezan eragin, baita nola egiten duen eta zein erantzun lortzen duen ere, bere hobekuntzarako ekintza konkretuak proposatuz.

· Haurrak bere ingurunean parte hartzera bultzatu, bai sozial baita profesionalki ere. Hori proiektuetan lan eginez, kasu batzuk aztertuz eta arazoei konponbidea emanez lor daiteke.


Ikasleak, lehen esan bezala, bere ikasketa prozesuan aktiboki parte hartu behar du. Irakasleak aldiz, lortu beharreko ikaskuntzak lortzeko beharrezkoak diren esperientzia eta ariketak kurtsoa hasi baino lehen prestatu behar ditu eta kurtsoan zehar eta kurtsoa bukatzean tutoretza, gidari, samurtze, motibazio, laguntza eta informazioa ematearen funtzioak beteko ditu. 


Ebaluazioari dagokionean, zuzen eta garbia izan behar da ebaluazio irizpideak azaltzeko. Gainera, koherentzia izan behar du ikaskuntza helburu eta erabilitako metodologiarekin. Azkenik, ikaslearengandik feedback-a onartu behar du. 


*Metodologia konstruktibista → Metodologia honen arabera, ikasleari egoera arazotsu bat konpontzeko bere jardunbide propioak sor ditzan behar dituen tresnak ematea beharrezkoa da, eta honi esker, bere ideiak aldatuz joango dira eta berak ikasten jarraituko du. Hau da, ikaskuntza- irakaskuntza prozesua prozesu dinamiko, parte-hartzaile eta aktibo bat izango litzateke. 


Metodologia honetan ikaslea bere ezagutzen jabe da, eta hauek oinarri izanda beste ezagutza berri batzuk sortu behar ditu. Ez du genetika eta herentziaren oinarria ezagutzen gainetik jartzen. Irakasleak ikaslea ezagutza berri eta esanguratsuak lor ditzan bideratu behar du, baina ikasleak dira beren ikaskuntzaren jabe. 


*Metodologia motibatzailea → Metodologia honetan haurren parte hartzeari garrantzia ematen zaio. Beraien parte hartzea bultzatu eta ziurtatzeko beraien interesak ikasten ari garenarekin erlazionatu behar ditu irakasleak. Gainera, ikaskuntza horiek eguneroko  bizitzako arazoak konpontzeko erabiltzen direla erakutsi behar zaie, beraiei arazo hauek konpontzera bultzatuz. Azkenik, zailtasun maila handituz joan behar da, hala ikasleen ezagutza ere aldatuko da, hauek gauza berriak ikasiz joango baitira. 


Bestalde, ez ditugu ahaztu behar metodologian landuko diren gaiak eta hauek zatika eta banan-banan azaltzeari ekingo diogu orain:


*Ikas -jardueren oinarriak eta ezaugarriak → Oinarri eta ezaugarri hauek ikaskuntza esanguratsua (aurrerago honi buruz mintzatu gara eta dakigunez, ikaskuntza esanguratsuak ikasleek aldez aurretik zekiena kontuan hartzen duela eta horietan oinarriturik irakasleak haurrentzat egokiak jarduerak antolatzen dituela), prozedurak lantzen (irakasteko modu eta prozedura desberdinak daude, irakasle bakoitzak landu nahi duen prozedura aukeratzen du. Prozedura bat lehendabizi egin beharra gainetik azaltzea eta ondoren haurra bere kabuz hura lantzen uztea autonomia garatzeko izango litzateke, beste prozedura bat umeak taldeka ipintzea izango litzateke elkarlana sustatzeko ….) eta ikasleen parte-hartzea bultzatzen dute (denok dakigu ikasleen parte hartzea bere heziketan ezinbestekoa dela bakoitzak bere erritmoa zein den, bere gaitasunak zeintzuk diren, ... ikusi dezan).


*Taldekatzea, moduak eta antolatzeko irizpidea → Gure iritziz dena egiteko denbora dago. Hau da, guretzat aproposena edukiak modu desberdinetan lantzea da. Geroago ordutegian argi ikusiko den bezala, gure ikastolan ariketa batzuk txokoetan aurrera eramaten ditugu, beste batzuk taldeetan … Modu honetan ikaskuntza dinamikoagoa suertatuko zaio bai ikasleari, bai irakasleari


*Jarduera motak → Jarduerak hiru taldeetan banatu ditugu: kurtso hasierakoak (umeari zailtasun eta esfortzu gutxiko jarduerak aurkezten zaizkio ikastolara poliki- poliki ohitzen joateko), kurtsoan zehar garatzekoak (kurtso osoan zehar jardueren zailtasuna eta esfortzua igotzen joango da, betiere umeen gaitasunak eta aukerak kontuan harturik) eta kurtso amaierakoak (kurtso amaieran kurtso hasieran egin ziren zenbait ariketa proposatuko zaizkie, adibidez, kurtso hasieran egin zuten marrazki bat errepikatzea, eta kurtso hasieran egin zutenarekin alderatuko dugu modu horretan kurtso osoan zehar eman den hobekuntza behatzeko eta amaierako ebaluazio bat egin ahal izateko).


*Espazioen erabilera → Gure ikastolan espazio desberdinak erabiltzen ditugu eta hori argi ikusten da jarraian aurkeztuko dugun ordutegian. Txokoak, ditugu, psikomotrizitate gelak, musika gela, tailerra eskulanentzako, bideo-gela ….


*Baliabideak → Kurtsoan zehar hainbat baliabide erabiliko ditugu, hala nola, liburuak ipuinak irakurtzeko, edo diapositibak eskulan sinple batzuk aurkezteko. Gainera, musika aparatua erabiliko dugu musika gelan abestiak entzuteko, bideo zintak astero bideoak ikusi ahal izateko, ordenagailua programak lantzeko … Baliabide material hauek harremanak erraztu, haurren jakin-min agortezina suspertu eta esperientzia esanguratsuak ekarriko dizkiete haurrei. Gainera, haurren garapen-aukerak handituko dituzte.


*Denboraren eta jardueren antolaketa →- Etapa guztian, eskolako ordutegia ikusmolde globala izanda antolatuko da eta haurrei hainbat mota eta erritmotako jarduerak eta atsedena txandakatzeko aukera emango dieten jarduerak sartuko dira. 

Hona hemen gure ikastolako gela bateko ordutegi baten adibidea: 

	
	ASTELEHENA
	ASTEARTEA
	ASTEAZKENA
	OSTEGUNA
	OSTIRALA

	9:00-10:00
	MARRAZKIAK

Gela guztia
	JOKUAK

Gela guztia 
	IPUINAK

Gela guztia
	MUSIKA

Gela guztia
	PSIKOMOTRIZI-TATEA



	10:00-10:30
	JOLASTORDUA
	JOLASTORDUA
	JOLASTORDUA
	JOLASTORDUA
	JOLASTORDUA 

	10:30-10:45
	Hamaiketakoa

(Gelan)
	Hamaiketakoa

(Gelan)
	Hamaiketakoa

(Gelan)
	Hamaiketakoa

(Gelan)
	Hamaiketakoa

(Gelan)

	10:45-11:45
	TXOKOETAN
	TXOKOETAN
	TXOKOETAN
	TXOKOETAN
	TXOKOETAN

	11:45-12:15
	MUSIKA

Gela guztia
	PSIKOMOTRIZI-TATEA
	MARRAZKIAK

Gela guztia
	JOKUAK

Gela guztia
	IPUINAK

Gela guztia

	12:15-12:30
	Prestatu (Mantala kendu, txamarra jarri…)
	Prestatu
	Prestatu
	Prestatu
	Prestatu

	12:30-14:30
	Bazkaldu
	Bazkaldu
	Bazkaldu
	Bazkaldu
	Bazkaldu

	14:30-15:30
	BIDEOA
	LIBRE
	BIDEOA
	ESKULANAK
	LIBRE

	15:30-16:30
	LIBRE
	ANTZERKIA
	LIBRE
	LIBRE
	ESKULANAK

	16:30-16:45
	Prestatu
	Prestatu
	Prestatu
	Prestatu
	Prestatu


7.2. Aniztasunari Arreta


Orain aniztasunari eskainiko diogu tartetxo bat. Guk aniztasuna hezkuntzan, pertsonen edo, zehatzago esateko, ikasleen arteko desberdintasunei deritzogu eta aniztasun hori barnekoa ala kanpokoa izan daiteke.

Aniztasuna hainbat eremutan ematen da. Eskolan, lau eremu handitan agertzen da:

􀂾 genero aniztasuna.

􀂾 gizarte eta ekonomiako aniztasuna.

􀂾 kultur aniztasuna.

􀂾 gaitasun pertsonalen aniztasuna.


2010eko Haur Hezkuntzako Curriculum-ean agertzen den 18. Artikuluan oinarritu gara gure eskolan aniztasuna tratatzeko. Dekretuan aniztasunaren ingurukoa lau puntu banatu dute :

 1.- Aniztasunaren trataera oinarrizko hezkuntza-irizpidea da. Hezkuntzako  esku-hartzea jaso behar du, horrela bermatzen baita bai haur guztien  garapena, bai eta arreta pertsonalizatua ere, haurraren heltze prozesuaren, interesen, erritmoen eta ikasteko estiloa kontuan  hartuta.

2.- Ikasle guztien aniztasunaren trataera kontuan izateko, malguak  izango dira etapako helburu orokorrak betetzeko neurriak, eta horrela,  etorkizunean oinarrizko gaitasunak garatzen lagunduko zaie.

3.- Ikastetxeek errefortzu-mekanismo egokiak jarri beharko dituzte abian,  antolakuntzakoak nahiz curriculumekoak, ikaskuntzan zailtasunak aurkitzen direnerako. Hona hemen neurri horietako batzuk: laguntza  ematea talde arruntean, taldekatze malguak egitea, curriculum egokitzapenak eta berariazko errefortzuak eremuren batean.

4.- Hezkuntza, Unibertsitate eta Ikerketa Sailak beharrezko prozedurak  arautuko ditu ikasleen ikasteko zailtasunei aurre hartu, hauteman eta  haietan esku hartzeko, eta ikastetxeei abian jar ditzaten errazteko  jarduerak gauzatuko ditu.


Ikasleen beharrizanei egokituriko aniztasuna tratatzeko, hezkuntza erkidego osoaren eta bereziki irakasleen laguntza behar da. Irakasleak jarrera eta gaitasun egokiak izan behar ditu, ikasleari bere beharrizanen arabera erantzuteko. Gure gelan, lehengoan esan genuen bezala, ez dago behar berezirik dituen umerik, hala ere, kultura aniztasuna daukagu. Izan ere, nahiz eta ume guztiak hemen jaioak izan (kokapenaren atalean mintzatu gara honetaz), hainbat umeen gurasoak beste herrialde batzuetakoak dira eta beraz, ohiturak, erlijioa, hizkuntza …. ez dira berdinak. Hori dela eta,  irakasleak aniztasunari behar bezala erantzun diezaion, ondokoak garrantzitsuak dira:

􀂾 Irakasleak gaitasuna izan behar du ikasketa egoera jakin batzuk sortzeko eta

egoera horien bidez ikasleen erritmo eta estiloei erantzuteko.

􀂾 Taldearen eta gelaren arteko autonomia, non irakaslea baita zuzendaria.

􀂾 Zertan eta nori eskaintzen dion astia irakasleak.

􀂾 Nola tratatzen dituen zailtasunak dituzten ikasleak euren ikasketa prozesuan.

􀂾 Irakasleak emozionalki inplikatzeko gaitasuna izan behar du.


Esan dugunez, ume batzuek ez dute euskara ama-hizkuntza eta hortaz, batzuetan (nahiz orokorrean ondo moldatu), kosta egiten zaie erritmoa jarraitzea. Ondorioz, aniztasunaren alderdi hau tratatzeko hezkuntza errefortzurako irakasleak ditugu. Hezkuntza errefortzua, aniztasuna tratazeko neurri arrunta da. Nolanahi ere, hezkuntza premia bereziak dituzten haurrak bagenitu, zera egingo genuke: Gela horietan pedagogia terapeutikoko irakasle bat eta Lanbide Prestakuntzako irakasle tekniko bat esleituko genieke. 


Ez dugu ahaztu behar aniztasuna ona dela eta guretzat aniztasunari buruzko neurriak, ideiak...berdinak dira orokorki eta gela zehatz batean aplikatzeko. Beraz, neurri hauek modu berean aplikatzen saiatuko gara bai gelan konkretuki, bai ikastolan orokorki.


Bestalde, aniztasunari esker, pertsonen erruduntasuna baztertu eta hezkuntza sistemak eskaintzen dituen aukera guztiak erakutsiko ditugu. Guztiok gara desberdinak eta hezkuntza sistemak aintzat hartu behar ditu aniztasun horiek. 


1981az geroztik, euskal hezkuntza-sistemak eskola integrazioaren bidez egin dio aurre aniztasunari. Ikastetxeak ondokoak zehaztu behar ditu, bere autonomiaren arabera:

· Ikastetxearen planteamendua, aniztasuna kontuan izanik.

· Funtzionamendu araudiak definitzea, aniztasuna kontuan hartuz eta baloratuz.

· Hezkuntza etapak antolaketa unitate autonomo moduan konfiguratzea, aniztasunari erantzuteko.

· Zuzendaritzak ikastetxeko estamentu guztientzako baloreen sistema bateratu behar du, baita aniztasuna onartzen duen proiektua diseinatu ere.

· Elkarbizitzarako marko argi eta adostua ezartzea eta jarrera onargarriak eta ez onargarriak zehaztea.

· Eremu fisiko atsegina finkatzea, non aniztasunak aberasgarri baitira.

· Jarrera irizpide erkideak tutore eta irakasleentzat.

· Orientazio akademikoa eskaintzen eta tutoreen ekintza sustatzen duen markoa.

· Ikastetxeko estamentu bakoitzean eta estamentu guztien artean harreman konstruktiboak ahalbidetzen dituen antolamendu orokorra.

· Giza harremanei datxezkien gatazkak konpontzeko prozedurak.

· Hausnarketarako eremu eta aldiak kontuan hartzea.


Irakasleen taldeak antolatuta egon behar du, ikasleen aniztasunei benetako erantzun egokia emateko. Horretarako, ondokoak aurrez ikusi behar ditu: hausnarketa eta prestakuntzarako eremu eta aldiak, praktiken ikuskatzea, profesionalen arteko laguntzak, prestakuntza ikastetxean bertan, adituen aholkularitza eta abar.

8)UNITATE DIDAKTIKOAK:


Unitate Didaktikoak zer diren definitzeko definizio ugari daude, baina guretzat Unitate Didaktikoa ikasgai edo eduki jakin eta zehatz baten inguruan hezkuntza-ikasketa prozesua antolatzeko modu bat da, edukia ikaslearen mailara, eskura dauden baliabideetara eta lortu beharreko helburuetara egokitzen duena.



Gainera, Curriculumak barnehartzen dituen ezagutzak eta gaitasunak

 HYPERLINK "http://eu.wikipedia.org/wiki/Gaitasun"
 ikasgai ezberdinetan bereizten dituzte Unitate Didaktikoek eta horrela, hezkuntzaren antolaketan denbora-planifikazioa eta beharrezko ebaluazioa

 HYPERLINK "http://eu.wikipedia.org/wiki/Ebaluazio"
 bideratu. 


Kurtso osoan zehar 15 Unitate Didaktiko lantzen dira hiruhilabete bakoitzean bost egiten direlarik. Nahiz eta esan bezala kurtsoan hamabost unitate landu, gure programazioan bakarra zehaztuko dugu. 

Hona hemen gure Unitate Didaktikoaren eskema:
	Izenburua: “Munduko jendea” - urriaren 25etik azaroaren 15era



	Xedea (proiektua bada):



	Helburu didaktikoak:



	Edukiak:


	Ebaluazio adierazleak:




